
Aŭstraliaj Esperantistoj 
Novaĵletero de Ĉiuj Aŭstraliaj Esperantistoj 

RETADRESE  AL ĈIU ESPERANTISTO EN AŬSTRALIO, NOVZELANDO KAJ PETANTOJ 

 Redaktoro Roger Springer  Provlegita de Franciska Toubale 
PLENUMITA 21/03/2023  Sescentdudeksepa eldono  (unua eldono 20/09/2011) 

SENDU NOVAĴOJN, LETEROJN, FOTOJN, INFORMOJN AL ROGER SPRINGER 
ROGERSPRINGER@TPG.COM.AU; 

 

Marcel Leereveld mortis hodiaŭ 
4-an de decembro 1917 – 21-an de marto 2023   105 jarojn aĝa 

Sendis antaŭe al AE je 1a de junio 2017 

Postmortaĵoj miaj.  Post mia morto 

mi estos en la ĉielo, ĉar mia Dio diris al mi, ke 
mi dum mia vivo ne estis sufiĉe malbona; 
kvankam preskaŭ, pro miaj regulaj kritikoj al 

Li. Do ĉe mia mortofunebro mi povos el la ĉielo vidi, kiel oni 
mencias nur miajn bonajn farojn kaj karakteraĵojn, sen mencii la 
malbonajn, dum en la jaroj post 2005 mi faris malbonegajn agojn 
kontraŭ A.E.A., laŭ multaj A.E.A.-anoj en Adelajdo kaj Sidnejo kaj 
Hobarto kaj speciale Brisbano.  
     Do mi povos ankaŭ vidi, el la ĉielo, kiel eble du aŭ tri miaj multaj gepostvenantuloj ĉagrenos 

kaj koleros, ĉar mi donis en mia testamento malpli al ili ol ili atendis kaj postulis. Kaj mi vidos 

kiel miaj amataj postvenantuloj pro neceso forĵetos, kiel malmodernaĵojn kaj nun ne utilajn 

preskaŭ ĉiujn karajn librojn miajn, centojn da ili, en pli ol dek lingvoj, ankoraŭ legendajn de mi, 

kaj novajn, aŭ preskaŭ, vestaĵojn, dekojn da ili, nun konsideratajn malmodernaj sed kiujn mi 

intencis ankoraŭ surmeti dum miaj samfamilianoj intertempe aĉetis por mi pli modernajn, ne 

pli bonajn aŭ belajn. Kaj mi vidos, kiel mia Dio nenecese kaj nur por sia plezuro daŭrigos 

permesi ke nekulpaj infanoj naskiĝos kaj plu vivos malsanaj kaj kun manko de korpopartoj. Kaj 

mi el la ĉielo eĉ vidos, ke kelkaj el miaj gepostvenuloj faros malbonajn agojn, kiel sendi 

enmigremulojn al kruelaj insuloj aŭ faros militon en Irako kaŭzantan grandegan mortintaron 

kaj la kreskon de la Islama Ŝtato. Malagrabla antaŭvido!   Marcel Leereveld 

Estas kun granda malĝojo ke mi informas vin pri la forpaso hodiaŭ (mardo) de 

Marcel Leereveld (1917 ĝis 2023). 

Li forpasis pace kun sia familio ĉirkaŭ si en la hospital William Angliss Hospital.  Li suferis 

koratakon pasintan sabaton  

Li estis nia gvidanto, instruisto, kaj kara amiko dum dekoj da jaroj.  Lia laboro por lia kara 

Esperanto estis sen ĉeso.  Lia libro pri gramatiko “Lingvaj Resondoj”  estas la plej elstara 

gramatika libro havebla kaj liaj daŭraj artikoloj por “Aŭstraliaj Esperantistoj “ ĝis antaŭ 

nelonge ĉiam estis pensprovokaj.  Li estis la roko de la Melburna Esperanto klubo, kiun li daŭre 

vizitis ĝis Decembro 2022, li ĉiam donis al ni siajn spertajn 

opiniojn pri la uzado de nia bela lingvo. 

Restu en paco, Marcel.  

 

Heather Heldziingen 

Por la Melburna Esperanto klubo 

 

  

 

 
Kvankam atendite, la forpaso de Marcel venis kiel surprizo. Li sukcesis travivi koratakon ĉirkaŭ 

2010 kvankam la kuracistoj estis tute pesimistaj !! 

Mi aŭdis pri Marcel en SATkongreso en Kaŭnas antaŭ ol ekscii ke mi iam  fariĝos aŭstralianino, 

do antaŭ ol ni renkontiĝis  kaj amikiĝis. Mi demandis min kiu estas tiu SATmembro, kiu decidas 

malmembriĝi pro nekonsento rilate lingvajn problemojn.  

Mi multe lernis de li ne nur pri la nuancoj de Esperanto, sed ankaŭ pri la historio, politiko 

ktp….Neniu temo estis konsiderata kiel ne debatinda. Mi ankaŭ multe ridis kun li ĉar Marcel 

ŝatis surprizi , provoki la aŭskultantojn, ŝerci . 

Lia engaĝigo rilate Esperanton estas ekzempla. Li ĉiam trovis tempon kaj  energion por trakti 

iun ajn problemon. 

Li kontribuis al la Esperanto- radioprogramo en 3zzz ĝis la 30a de majo 2022 kaj ĉiam prezentis 

originale verkitajn artikolojn , kiuj espereble restos en la arkivoj . 

Dankon,  Marcel , pro cia senlaca laboro.  

Marcel estas unu el la kelkaj personoj kun kiuj mi povas ciumi   Franciska Toubale 

Marcel kiel juna 

viro 

Marcel kun Heather kaj Esther dum la 

celebro de lia 105a naskiĝtago 


